
Shri Mallikarjuna Prapatti

ஶ்ரீமல்லிகார்ஜுந ப்ரபத்தி:

ஜய ஜய ஜய ஶம்போ⁴ ! ஜம்ப⁴பி⁴த்பூர்வதே³வ
ப்ரணதபத³ஸரோஜத்³வந்த்³வ ! நிர்த்³வந்த்³வ ! ப³ந்தோ⁴ !

ஜய ஜய ஜய ஜந்மஸ்தே²மஸம்ஹாரகார !

ப்ரணயஸகு³ணமூர்தே ! பாலயாஸ்மாந் ப்ரபந்நாந் ॥ 1॥
வதூ⁴முக²ம் வல்க³த³பாங்க³ரேக²மக²ண்டி³தாநந்த³கரப்ரஸாத³ம் ।
விலோகயந் விஸ்பு²ரதா³த்மபா⁴வஸ்ஸ மே க³திஶ்ஶ்ரீகி³ரிஸார்வபௌ⁴ம:॥ 2॥
குரங்க³பாணி: கருணாவலோக:ஸுரோத்தமஶ்சந்த்³ரகலாவதம்ஸ: ।
வதூ⁴ஸஹாயஸ்ஸகலேஷ்டதா³தா ப⁴வத்யஸௌ ஶ்ரீகி³ரிபா⁴க்³யராஶி:॥ 3॥
ஸந்த்⁴யாரம்ப⁴விஜ்ரு’ம்பி⁴தம் ஶ்ருதிஶிரஸ்த்²ஸாநாந்தராதி⁴ஷ்டி²தம்

ஸப்ரேமப்⁴ரமராபி⁴ராமமஸக்ரு’த்ஸத்³வாஸநாஶோபி⁴தம் ।
போ⁴கீ³ந்த்³ராப⁴ரணம் ஸமஸ்தஸுமந:பூஜ்யம் கு³ணாவிஷ்க்ரு’தம்

ஸேவே ஶ்ரீகி³ரிமல்லிகார்ஜுநமஹாலிங்க³ம் ஶிவாலிங்கி³தம் ॥ 4॥
யா மூலம் ஸசராசரஸ்ய ஜக³த: பும்ஸ: புராணீ ஸகீ²
வ்யக்தாத்மா பரிபாலநாய ஜக³தாமாப்தாவதாரஸ்தி²தி: ।

து³ஷ்டத்⁴வம்ஸ-ஸதி³ஷ்டதா³நவித⁴யே நாநாஸநாத்⁴யாஸிநீ
ஶ்ரீஶைலாக்³ரநிவாஸிநீ ப⁴வது மே ஶ்ரேயஸ்கரீ ப்⁴ராமரீ ॥ 5॥

யத்தேஜ: பரமாணுரேதத³கி²லம் நாநாஸ்பு²ரந்நாமபி: ⁴
பூ⁴தம் பா⁴வி ப⁴வச்சராசரஜக³த்³த⁴த்தே ப³ஹிஶ்சாந்தரே ।

ஸா ஸாக்ஷாத் ப்⁴ரமராம்பி³கா ஶிவஸகீ²ஶ்ரீஶைலவாஸோத்ஸுகா
தி³ஶ்யாதா³ஶ்ரிதலோககல்பலதிகா ஶ்ரேயாம்ஸி பூ⁴யாம்ஸி ந:॥ 6॥

ஶரணம் தருணேந்து³ஶேக²ரஶ்ஶரணம் மே கி³ரிராஜகந்யகா ।
ஶரணம் புநரேவ தாவுபௌ⁴ ஶரணம் நாந்யது³பைமி தை³வதம் ॥ 7॥
இதி ஶ்ரீமல்லிகார்ஜுந ப்ரபத்தி:ஸமாப்தா ।

